Adnexus decreto diei 26 ianuarii 2021, Prot. N. 35/21

Variationes et additiones in Libris liturgicis Ritus Romani
de memoria sanctorum Martha, Mariz et Lazari

IN CALENDARIUM ROMANUM GENERALEM

IULIUS

29 Ss. Marthae, Mariz et Lazari Memoria

IN MISSALE ROMANUM
Die 29 iulii
Ss. Marthee, Maria et Lazari
Memoria

ANT. AD INTROITUM Cf. Lc 10, 38
Intravit lesus in quoddam castéllum,
et malier queedam Martha ndmine excépit illum in domum suam.

COLLECTA

Deus, cuius Filius

de sepulcro ad vitam Lazarum revocavit,

et in domo Martha dignatus est hospitari,

da nobis, quasumus,

ut ipsi in fratribus nostris fidéliter ministrantes,
cum Maria verbi eius meditatione pasci mereamur.
Qui tecum.

SUPER OBLATA

In beatis tuis te, Démine, mirabilem praedicantes,
maiestatem tuam suppliciter exoramus,

ut, sicut eérum tibi gratum éxastitit caritatis obséquium,
sic nostrae servitatis accépta reddantur officia.

Per Christum.

ANT. AD COMMUNIONEM Cf.lo 11, 27
Dixit Martha ad lesum:

Tu es Christus, Filius Dei vivi,

qui in hunc mundum venisti.



POST COMMUNIONEM

Corporis et Sanguinis Unigeniti tui sacra percéptio, Domine,
ab 6mnibus nos caducis rebus avértat,

ut, exémplo beatérum Marthee, Marie et Lézari,

valedmus et sincéra in terris caritate proficere,

et tui perpétua in calis visione gaudeére.

Per Christum.

IN ORDINEM LECTIONUM MISSA

Die 29 iulii
607 Martha, Mariz et Lazari
IN LITURGIAM HORARUM
Die 29 iulii
Ss. Marthae, Maria et Lazari
Memoria

mo

Martha, Maria et Lazarus germani erant; Bethaniee cum hospitio Dominum excepissent, ei
diligenter Martha ministravit et Maria eum pie audivit atque suis orationibus resurrectionem

fratris impetraverunt.
De Communi sanctorum, preeter sequentia:

Ad Officium Lectionis
HYMNuUS

Te gratulantes pangimus,
Martha, cum tuis fratribus,
quae meruisti s&pius
Christum domi recipere.

Tantum libénter hospitem
curis ornabas sédulis,

in pldrima sollicita
amoris dulci stimulo.

Pascis dum leeta Déminum,
Maria atque Lazarus
possunt ab illo grétiee
viteque cibum sumere.



Capturo mortis trdmitem
dante sorore ardbmata,
extrémi tu servitii

vigil donésti munera.

lesu felices hdspites,
corda nostra accéndite,
ut illi gratee idgiter
sint sedes amicitie.

Sit Trinitati gléria,

quae nos in domum calicam
admitti tandem tribuat
vobiscum laudes canere. Amen.

LECTIO ALTERA

Ex sermdnibus sancti Bernardi abbatis
(Sermo 3 in Assumptione beatee Maria Virginis, 4. 5: PL 183, 423. 424)

In domo nostra tria ministeria distribuit ordinatio caritatis

Considerémus, fratres, quemadmodum in hac domo nostra tria heec distriblerit
ordinatio caritatis: Marthae administrationem, Marise contemplationem, Lazari paniténtiam.
Habet haec simul quaecimque perfécta est anima; magis tamen vidéntur ad singulos singula
pertinére, ut alii vacens sancte contemplationi, alii déditi sint fratérnee administrationi, alii in
amaritidine anima sua recogitent annos suos, tamquam vulnerati dormiéntes in sepulcris. Sic
plane, sic opus est, ut Maria pie et sublimiter séntiat de Deo suo, Martha benigne et
misericorditer de proximo, Lazarus misere et humiliter de se ipso.

Gradum suum quisque consideret. Si invénti fuerint in civitate hac Noe, Déniel, lob,
ipsi iustitia sua liberabuntur, ait Dominus: sed filium aut filiam non liberabunt. Némini nos
blandimur, Gtinam nec vestrum quispiam se seducat! Quibus enim nulla crédita est dispensatio,
administratio nulla commissa, his omnino sedéndum erit, aut secus pedes lesu cum Maria, aut
certe cum L&zaro intra septa sepulcri. Quidni erga multa turbétur Martha, quee sollicita est pro
multis? Tibi vero cui nécessitas hac non incumbit, e dudbus unum est necessarium: aut non
turbari pénitus, sed delectari magis in Domino; aut, si id necdum potes, turbari non erga
plarima, sed, ut de se prophéta loquitur, ad te ipsum.

Sed et ipsam quogue Martham admonitam esse neceésse est, id maxime queeri inter
dispensatdres, ut fidélis quis inveniatur. Erit autem fidélis, si neque gque sua sunt queerat,
sed quae lesu Christi, ut sit inténtio pura; nec suam faciat, sed Domini voluntatem, ut sit
actio ordinata. Sunt enim quorum non simplex est 6culus, et recipiunt mercédem suam.
Sunt qui feruntur propriis motibus animérum, et contaminata sunt univérsa quee Offerunt,
quippe cum voluntétes eérum inveniantur in eis.



Veni nunc mecum ad nuptiale carmen, et considerémus quemadmodum sponsus, ubi
sponsam vocat, nec ullum omiserit ex his tribus, nec his addiderit quidquam. Surge, inquit,
propera, amica mea, formédsa mea, colimba mea, et veni. An non amica est, quae Dominicis
lucris inténta, fidéliter ipsam quoque pro eo ponit animam suam? Qudties enim pro uno ex
minimis eius spiritudle stadium intermittit, toties pro eo spiritudliter ponit animam suam. An
non formosa, quee revelatd facie gloriam DoOmini speculando, in edndem imaginem
transformatur de claritate in claritatem, tamquam a DOmini Spiritu? An non columba, que
plangit et gemit in foraminibus petre, in cavérnis maceérig, tamquam sepulta sub lapide?

RESPONSORIUM Cf.lo 12, 1-3

R/. Postquam lesus suscitavit Lazarum, fecérunt ei Bethanie cenam, * et Martha
ministrabat.

V/. Maria ergo accépit libram unguénti prestidsi et unxit pedes lesu. * Et Martha
ministrabat.

Oratio, ut ad Laudes matutinas.

Ad Laudes matutinas
HYMNUS

Quas tibi laudes ferimdsque vota,

nos tuis possint méritis iuvare,

Martha, quam mire sibi corde iungit
Christus amico.

Te frequens visit Dominus tuaque

in domo degit placida quiéte

ac tuis verbis studiisque leetans
teque ministra.

Tu prior fratrem quéreris perisse,
cumque Maria lacrimata multum,
aspicis vitae stbita Magistri

voce redire.

Que fide prompta stabilem fatéris

spem resurgéndi, Domino probante,

impetra nobis clpide in perénne
pérgere regnum.

Laus Deo Patri, Genitoque virtus,

Flamini Sancto parilis potéstas,

glériam quorum pétimus per &vum
cernere tecum. Amen.

Ad Benedictus, ant. Elevatis sursum éculis, voce magna lesus clamavit: Lazare, veni foras!



Oratio

Deus, cuius Filius de sepulcro ad vitam L&zarum revocavit, et in domo Marthae dignatus est
hospitéri, da nobis, quasumus, ut ipsi in fratribus nostris fidéliter ministrantes, cum Maria verbi
eius meditatione pasci meredmur. Qui tecum.

Ad Vesperas
HyMNus, ut ad Officium lectionis.
Ad Magnificat, ant. Diligébat lesus Martham et sorérem eius Mariam et Lazarum fratrem eius.
Oratio, ut ad Laudes matutinas.

IN MARTYROLOGIUM ROMANUM

Addi debet ad diem 29 iulii primo loco elogium quod sequitur:

Meméria sanctérum Martha, Maria et Lazari, germanérum, qui, spiritu familiari Déminum
lesum domo Bethaniae famulanter excepérunt, aperiéntes comiter aures et corda in audiéndis
verbis divinis super regno ceelérum credéntes in illum, qui resurrectione mortem vicit.



